
2026/03/22 20:44 1/1 12.08.1945

Radibor - Chronik - http://82.165.187.122/

12.08.1945

Chór „Meja“ wustupi na prěnim powójnskim koncerće w
Budyšinje zhromadnje z chórom sowjetskich oficěrow

Der Chor „Meja“ tritt bei
ersten Nachkriegskonzert

gemeinsam mit einem Chor
Sowjetischer Offiziere in

Bautzen auf
Njedźelu, dnja 12. awgusta 1945, wotmě so prěni powójnski koncert
we wokrjesu Budyšin – w Měšćanskim dźiwadle a to z wobdźělenjom
Radworskeho chóra „Meja“ a chórom Sowjetskich oficěrow.
Jurij Winar powěda wo přihotowanju a wuwjedźenju koncerta tole:
„Podawach oficěram sowjetskeje komandantury w Budyšinje
němčinu. Dóstach za to tehdy njewšědnje wysoki honorar: pónoj
přihrěwanych běrnow. Jónu so mje gardowy lojtnant Menjuchim za
mojim powołanjom prašeše. Prajach jemu, zo sym wučer a zo w
Radworju chór nawjeduju. »Du Kulturschaffender, Du machen
Konzert im August mit uns«
Dóstach papjeru a tintu a počach wobdźěłać a pisać spěwy. Prěni
spěw, kotryž sym za awgustowy koncert přihotował, běše spěw
serbskich antifašistow »Zerja schadźeja we ranju krasnje, bratřa
słowjanscy« na tekst Jana Arnošta Holana. Mějachmy so w Radworju
do spěcha, běše dźě mjeztym julij. Zwučowachmy tehdy kóždu
njedźelu po kemšach, wječor njebě žana swěca, ho a holcy a žony sej
njezwěrichu wječor won. Farar Józef Nowak skónči tehdy kóždu
njedźelu swoje prědowanje; »Nětko spěwa knjez Winar, dźiće a
spěwajće!«“

